К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС
«Коми Республикаын гражданаӧс дон босьттӧг юридическӧй отсӧгӧн могмӧдан юалӧмъяс йылысь» Коми Республикаса Оланпаслӧн 
31 статьяӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн
                             2022 вося урасьӧм тӧлысь 17 лунӧ
1 статья. Пыртны «Коми Республикаын гражданаӧс дон босьттӧг юридическӧй отсӧгӧн могмӧдан юалӧмъяс йылысь» Коми Республикаса Оланпаслӧн 31 статьяӧ (Коми Республикаса канму власьт органъяслӧн индӧд-тшӧктӧмъяс, 2012, 7 №, 167 ст.; 2014, 29 №, 577 ст.; 2016, 4 №, 45 ст.; 2017, 9 №, 144 ст.; 2018, 19 №, 363 ст.; 2020, 8 №, 114 ст.) татшӧм вежсьӧмъяс:
1) 3 юкӧнын:
а) 3 пунктын «да Федеральнӧй оланпаслӧн 20 статьяса 1 юкӧнӧн урчитӧм категория граждана» кывъяс киритны;
б) 5 пунктын «наследуйтан юалӧмъяс решитӧм.» кывъяс вежны «наследуйтан юалӧмъяс решитӧм;» кывъясӧн;
в) содтыны татшӧм сюрӧса 6 – 14 пунктъяс:
«6) тыр арлыдтӧм челядьлысь оланін индӧм;
7) гражданинӧс овланін либӧ оланін серти пасъян учётысь киритӧм да гражданинӧс олан жырйӧн вӧдитчыны инӧдсӧ воштысьӧн (абу босьтысьӧн) шуӧм;
8) канму оланін фондса, муниципальнӧй оланін фондса либӧ аспом оланін фондса олан жырйын олысь гражданалӧн олан жырйысь да коммунальнӧй услугаясысь мынтысьӧмын участвуйтан пӧрадоксӧ да мындасӧ индӧм;
9) тыр арлыдтӧм челядь либӧ уджавны вермытӧм тыр арлыда судзсьытӧма олысь челядь вылӧ содтӧд рӧскод бать-мамсянь перйӧм, уджавны вермытӧм бать-мамӧс, кодъяслы колӧ отсӧг, видзӧм вылӧ содтӧд рӧскод тыр арлыда челядьсянь перйӧм;
10) гражданалы олан жыръяс, кӧні найӧ олӧны социальнӧя медалан сёрнитчӧмъяс серти, дон босьттӧг асэмбуралӧмын ӧткажитӧм;
11) гражданалӧн чӧжӧс сикасъяс вылӧ перйӧмсӧ индӧм, кутшӧмъяс вылӧ «Олӧмӧ пӧртан производство йылысь» Федеральнӧй оланпас серти оз вермыны индыны перйӧмсӧ;
12) гражданинӧс олан жыр медалысьлӧн семьяӧ пырысьӧн либӧ киын кутысьлӧн семьяӧ пырысьӧн шуӧм;
13) аварийнӧйӧн да кисьтны коланаӧн шуӧм уна патераа керкаысь мӧдлаӧ овмӧдӧм, татшӧм керкаын босьтӧм олан жырйысь вештӧм сэк, кор шыӧдчис гражданин, коді лоӧ аварийнӧйӧн да кисьтны коланаӧн шуӧм уна патераа керкаын социальнӧя медалан сёрнитчӧм серти олан жыр медалысьӧн либӧ олан жыр киын кутысьӧн;
14) Ылі Войвыв районъясысь да накӧд ӧткодялӧм местаясысь мӧдлаӧ овмӧдӧм.»;
2) содтыны татшӧм сюрӧса 4 да 5 юкӧнъяс:
«4. Канму юридическӧй бюрояс да адвокатъяс, кодъяс лоӧны дон босьттӧг юридическӧй отсӧгӧн могмӧдан канму системаын участвуйтысьясӧн, сетӧны Федеральнӧй оланпаслӧн 21 статьяса                  1 юкӧнлысь корӧмъяссӧ тӧд вылын кутӧмӧн дон босьттӧг юридическӧй отсӧг заявлениеяс, норасьӧмъяс, ходатайствояс да инӧд сяма мукӧд документ лӧсьӧдӧмӧн гражданалы, кодъяслӧн эм дон босьттӧг юридическӧй отсӧг босьтӧм вылӧ инӧдыс дон босьттӧг юридическӧй отсӧгӧн могмӧдан канму система серти, тайӧ статьялӧн 3 юкӧнса 2, 8, 10 – 14 пунктъясӧн урчитӧм случайясын.
5. Канму юридическӧй бюрояс да адвокатъяс, кодъяс лоӧны дон босьттӧг юридическӧй отсӧгӧн могмӧдан канму системаын участвуйтысьясӧн, сетӧны Федеральнӧй оланпаслӧн 21 статьяса 1 юкӧнлысь корӧмъяссӧ тӧд вылын кутӧмӧн дон босьттӧг юридическӧй отсӧг ёрдъясын, канму да муниципальнӧй органъясын, организацияясын гражданалысь, кодъяслӧн эм дон босьттӧг юридическӧй отсӧг босьтӧм вылӧ инӧдыс дон босьттӧг юридическӧй отсӧгӧн могмӧдан канму система серти, интересъяс петкӧдлӧмӧн сэк, кор найӧ лоӧны истецъясӧн (шыӧдчысьясӧн) да ответчикъясӧн ёрдъясӧн делӧяс видлалігӧн тайӧ статьялӧн 3 юкӧнса 2, 10, 12 пунктъясӧн урчитӧм случайясын.».
2 статья. Тайӧ Оланпасыс вынсялӧ 2022 вося сора тӧлысь 1 лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь                                                            В.В. Уйба
Сыктывкар
2022 вося урасьӧм тӧлысь 24 лун

